
	Што е заштита на финансиските интереси на Европската Унија

Заштитата на финансиските интереси на ЕУ се врши преку подобрување на правната, институционалната и оперативната рамка во областа на управувањето со неправилностите. 
Управувањето со неправилностите подразбира превенција, откривање, третман, известување за неправилности и случаи со сомнежи за измами до Европската канцеларија за борба против измама (ОЛАФ), како и последователно следење на пријавените случаи, гонење на случаи на измами, примена на санкции и поврат на несоодветно потрошените средства од ЕУ.
Зошто е важна заштита на финансиските интереси на Европската Унија

Како корисник на средствата од претпристапна помош на Европската Унија, земјата-корисник презема соодветни активности за наменска и транспарентна имплементација на овие средства. Спречување и откривање на неправилности и измами е обврска на сите структури вклучени во управувањето и користењето на средствата од претпристапната помош на Европската Унија.







Национална стратегија за борба против измами и заштита на финансиските интереси на Европската Унија 2022-2025 година, со Акциски план за спроведување 

Главната цел на Стратегијата е да обезбеди ефективна и ефикасна заштита на финансиските интереси на ЕУ, а со тоа и на националните финансиски интереси, преку подобрување на правната, институционалната и оперативната рамка во областа на управувањето со неправилностите. 
Приоритетни области на Стартегијата се:

· Правна и институционална рамка на Системот за заштита на финансиските интереси на ЕУ во РСМ;
· Координација и соработка меѓу структурите во Системот за заштита на финансиските интереси на ЕУ во РСМ;
· Превенција на неправилности и измами од областа на заштита на финансиските интереси на ЕУ во РСМ;
· Откривање, третман, пријавување на неправилности и случаи со сомнежи за измами од областа за заштита на финансиските интереси на ЕУ во РСМ и
· Истрага и гонење  на измами од областа за заштита на финансиските интереси на ЕУ во РСМ
· [bookmark: _GoBack]Поврат на средства и санкции во случаи на неправилности и измами од областа на заштита на финансиските интереси на ЕУ во РСМ
	Систем за заштита на финансиските интереси на Европската Унија во Република Северна Македонија

Системот за заштита на финансиските интереси на Европската Унија во Република Северна Македонија е воспоставен со цел спроведување на законодавни, административни и оперативни активности и остварување директна соработка со Европската канцеларија за борба против измама (во натамошниот текст: ОЛАФ).
Системот за заштита на финансиските интереси на Европската Унија е составен од:
- органите и структурите во системот за управување и контрола со средствата од Европската Унија, утврдени во член 10 од Рамковната спогодба за финансиско партнерство помеѓу Европската комисија и Република Северна Македонија;
- институционалната мрежа за заштита на финансиските интереси на Европската Унија (АФКОС мрежа) и
- Одделението за координација на борба против измама на средствата од Европската Унија (АФКОС одделение), во Министерството за финансии.

АФКОС МРЕЖА

АФКОС мрежата е составена од претседател, заменик претседател, 14 члена и нивни заменици претставници од институциите, кои согласно закон се надлежни за борба против неправилности, измами, корупција или друга форма на незаконски активности.
АФКОС мрежата е воспоставена со цел постигнување на целосна оперативност на Системот за заштита на финансиските интереси на Европската Унија во Република Северна Македонија.







Европска канцеларија за борба против измама (ОЛАФ)

Европската канцеларија за борба против измама (ОЛАФ) е формирана од страна на Европската комисија со цел засилување на борбата против измамите, корупцијата и секоја друга незаконска активност што влијае на финансиските интереси на Европската унија.
ОЛАФ истражува измама против Буџетот на ЕУ, корупција и сериозно недолично однесување во европските институции и развива политика против измама за Европската комисија.
ОЛАФ придонесува за дизајнирање и развој на методи за спречување и борба против измама, корупција и секоја друга незаконска активност што влијае на финансиските интереси на Унијата.
 Канцеларијата го промовира и координира споделувањето на оперативното искуство и најдобрите процедурални практики на полето на заштитата на финансиските интереси на Унијата. ОЛАФ врши административни проверки.
Согласно Рамковната спогодба за ИПА III, земјата-корисник на средствата од ИПА, назначува служба за координација на борба против измама (АФКОС одделение) за да се овозможи ефективна соработка и размена на информации со ОЛАФ, вклучително и информации од оперативна природа.

АФКОС одделението обезбедува ефективна соработка и размена на информации со ОЛАФ, како и врши други работи за заштита на финансиските интереси на Европската Унија, во согласност со прописите.
АФКОС одделението, согласно Рамковната спогодба за ИПА II и Рамковната спогодба за ИПА III, врши следење на измените на постојното законодавство и упатствата усвоени од страна на Европската комисија или институциите на 
Република Северна Македонија поврзани со откривање на неправилностите со средства од Европската Унија. 
Од страна на АФКОС одделението се координираат активностите за изготвување, спроведување, следење и известување за имплементација на Националната стратегија за борба против измами и заштита на финансиските интереси на Европската Унија во Република Северна Македонија. 
АФКОС одделението во соработка со органите и структурите во системот за управување и контрола со средствата од Европската Унија и АФКОС мрежата, подготвува Годишен извештај за работа на Системот за заштита на финансиските интереси на Европската Унија во Република Северна Македонија.




Што е неправилност и измама на штета на финансиските интереси на Европската Унија

Неправилност е секое прекршување на одредба од применливите правила и договорите што произлегуваат од постапување или испуштање од страна на некој економски оператор или корисникот на ИПА III што има, или би имало ефект кој штетно би влијаел на општиот буџет на Унијата со наплатување на неоправдан трошок од општиот буџет.

Измама е секое намерно дело или пропуст во врска со:
- употреба или претставување на лажни, неточни или нецелосни изјави или документи, кои како ефект ја имаат проневерата или незаконското задржување на финансиски средства од општиот буџет на Унијата или буџети кои ги управува или кои се управуваат во име на Европската Унија;
-необјавувањето информации при кршење на одредена обврска со истиот ефект;
-неправилната употреба на тие финансиски средства или имот за целите различни од оние за кои истите првично биле наменети.

Сомневање за измама е неправилност која предизвикува покренување на административни или судски постапки на национално ниво со цел да се воведе намерно однесување, поточно финансиска измама.

Дефинициите се преземени од Рамковната спогодба за ИПА III “Службен весник на РСМ бр.235“ од 04.11.2022 година.






Секој сомнеж за измама може да го пријавите на 

Електронска пошта за пријавување неправилности:
nepravilnosti_EU@finance.gov.mk

